
Vadantu Samskritam Sarve

ವದಂತು ಸಂಸ್ಕೃತಂ ಸರ್ವೇ

ಪಠನೇ ಪಾಠನೇ ವಾರ್ತಾಲಾಪೇ ಪ್ರಶ್ನೇ ತಥೋತ್ತರೇ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 1..

ತರ್ಕೇ ವಿತರ್ಕೇ ಸಂವಾದೇ ವಿವಾದೇ ಗುಪ್ತಭಾಷಣೇ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 2..

ಕೋಲಾಹಲೇ ಚ ಕಲಹೇ ಮಿಲನೇ ಮೇಲನೇ ತಥಾ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 3..

ವಿಚಾರೇ ಶಾಸ್ತ್ರಚರ್ಚಾಯಾಂ ಪೂಜಾಯಾಂಯಜ್ಞಕರ್ಮಣಿ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 4..

ಸ್ವಾಗತೇ ಚೈವ ಸತ್ಕಾರೇ ಸಹಭೋಜನ-ಪಾನಯೋಃ .
ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 5..

ಸಂಬೋಧನೇ ತಥಾಹ್ವಾನೇ ನಿರ್ದೇಶೇ ಸ್ವೀಕೃತೌ ತಥಾ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 6..

ಆದಾನೇ ಚ ಪ್ರದಾನೇ ಚ ಪೃಚ್ಛಾಯಾಂ ಪ್ರತಿಬೋಧನೇ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 7..

ಅಭ್ಯತ್ಥಾನೇಸ್ನುಗಮನೇ ಪ್ರಣಾಮೇ ಚ ತಥಾಶಿಷಿ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 8..

ಕಥೋಪಕಥನೇ ರಮ್ಯೇ ಚಟುಲೇ ಚಾಟುಭಾಷಿತೇ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 9..

ಅಶಿಷ್ಟವಾಕ್ಪ್ರಯೋಗೇಽಪಿ ಹಾಸ್ಯೇ ವ್ಯಂಗೇ ಚ ನರ್ಮಣಿ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 10..

ಧನ್ಯವಾದಪ್ರದಾನೇಚ ಪ್ರಶಂಸಾಯಾಂ ವಿಗರ್ಹಣೇ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 11..

ನಾಸ್ತ್ರ ಶ್ರಮೋ ನ ಹಾನಿರ್ವಾ ನ ದೋಷೋ ನ ಚ ನಿಂದನಂ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 12..

ಗುರೂಣಾಮಥ ಶಿಷ್ಯಾಣಾಂ ಸರ್ವೇಷಾಂ ಪಾದಪದ್ಮಯೋಃ .

ವದಂತು ಸಂಸ್ಕೃತಂ ಸರ್ವೇ ಗುರು ಶಿಷ್ಯಾ ನಿರಂತರಂ .. 13..

—ಅನಂತ ಪಂಢರೀನಾಥ ಕುಲಕರ್ಣೀ

